10. apríl 2008
Fundur umhverfisnefndar vegna Grænfána

mætt: Laufey, Valgerður, Arndís, Sölvi, Jón, Birna, Kristín og Sóley.

Skólinn stefnir á að verða Grænfánaskóli, orðinn Skóli á grænni grein. Um alþjóðlegt verkefni er að ræða.

Stíga þarf sjö skref til að fá Grænfánann

1. Umhverfisnefnd þarf að vera starfandi við skólann

2. Meta þarf stöðu umhverfismála í skólanum

a. hvað þarf að gera

b. hvað erum við að gera vel

c. fara yfir sérstakan gátlista fyrir skóla.

3. Gera þarf áætlun um aðgerðir til úrbóta

4. Ef skólinn fær Grænfánann þarf að fylgjast vel með eftirliti og endurmati.

5. Nemendur þurfa að fá fræðslu í umhverfismálum.

6. Skólin þarf að setja sér stefnu í umhverfismálum og fá aðra í lið með sér.

7. Skólinn setur sér formlegan umhverfissáttmála.

Markmiðið með því að vera með Grænfána er að efla þá hugsun í skólanum að það skiptir máli fyrir umhverfið hvað hver og einn gerir.

Bærinn er að taka þátt í Staðardagskrá 21. Starfsmenn þurfa að flokka meira. Við þurfum að ákveða hversu mikið nemendur eiga að flokka.

T.d. spurning hvort nemendur eigi að fara að taka nestið með sér heim, þ.e. afgangana.

Sölvi stingur upp á því að nemendur séu hvattir til að ganga meira í skólann. Lagt var til að hafa átak á vorin og haustin þar sem nemendur eru hvattir til að ganga í skólann, hafa keppni t.d.

Stöðumatið – Birna leggur til að nemendur taki þátt í að meta stöðuna í umhverfismálum skólans. Í því sambandi er hægt að útbúa ýmis verkefni. Vigta pappír sem fer inn og út. Hvað fer mikill pappír í ruslið?  Reikna út orkunotkun og margt fleira.
Birna segir að reynslan sýni að það eigi ekki að flýta sér í því að meta stöðuna.

Lagt var til að halda sérstaka þemadaga með áherslu á umhverfismál, þar má t.d. velta fyrir sér hvaðan rafmagnið og vatnið kemur. Mikill áhugi hjá öllum í nefndinni fyrir umhverfisþemadögum.

Halda þarf kynningu fyrir kennara og nemendur á átakinu.

Stefna á að því að hafa allt tilbúið fyrir nemendur í haust sem byrja á með í haust. T.d. þarf að taka afstöðu til þess hvernig flokkun á að fara fram í mötuneytinu og hafa allt tilbúið þegar nemendur mæta í skólann.

Nemendur í nefndinni voru hvattir til að ræða þessi mál við samnemendur og koma hugmyndum á framfæri í nefndinni.

Jón lagði til að átakið yrði kynnt fyrir nemendum með því að setja upp leikrit.

Tengja þarf útidaga umhverfismálum að mati Sölva. Gera vordaga og haustferð markvissari að mati Sölva og Arndísar.
Kynna á grænfánaverkefnið á degi umhverfisins, 25. apríl. Birna kemur til að kynna verkefnið fyrir starfsfólki skólans 6. maí.

Næsti fundur verður haldinn um miðjan maí – Laufey sendir fundarboð.

